
				এই পাতাটির মুদ্রণ সংশোধন করা প্রয়োজন। 
287 বাংলাদেশের স্বাধীনতা যুদ্ধ দলিলপত্রঃ তৃতীয় পত্র
করেছি, সেই চেষ্টা চালিয়ে যাবো। কেননা আমরা মনে করি, বঙ্গবন্ধুকে ফেরত না পেলে বাংলাদেশের মানুষের কাছে এই স্বাধীনতার আনন্দ উপভোগ করা সম্ভবপর হবে না।
বিভিন্ন দেশের প্রতি আবেদন
বন্ধুরা আমার, আজকের এই দিনে ভারতবর্ষ যখন আমাদেরকে স্বীকৃতি দিয়ে সারা পৃথিবীর সামনে
করব, আপনারা স্বাধীন গনপ্রজাতন্ত্রী বাংলাদেশের সত্তাকে স্বীকার করে দিন। স্বাধীনতা ও গনতন্ত্রের যে মূল্যবোধ যুগ যুগ ধরে পৃথিবীতে মানুষের অগ্রগতিকে সাহায্য করেছে, সেই স্বাধীনতার ও গনতন্ত্রের মূল্যবোধে যদি কারো কোন আস্থা আস্থা থাকে, আজকে তাঁদের কাছে আমার উদাত্ত আহবান , দ্বিধা না করে স্বাধীন বাংলাদেশকে স্বীকৃতি দিয়ে গণতন্ত্র আর স্বাধীনতার মর্যাদাকে রক্ষা করুন।
বন্ধুরা আমার, আর বিশ্বাস, ভারতবর্ষের দৃষ্টান্ত অনুসরন করে অচিরেই পৃথিবীর আরও দেশ আমাদেরকে স্বীকৃতি দেবেন। পৃথিবীর যে সমস্ত বৃহৎ রাষ্ট্র আজকে রাজনীতির আর জাতীয় স্বার্থের প্রয়োজনে বাস্তব সত্যকে স্বীকার করে নিতে পারছেন না, তাদের ভূমিকা ভবিষ্যৎকালের বংশধরেরা কোন দিনই ভুলবেন না। পৃথিবীর সকল দেশের শান্তিকামী মানুষের জন্য আমার দেশের জনগণের ভালবাসার কথা আমি আবার ঘোষণা করছি। কিন্ত যাঁরা রাষ্ট্ৰীয় স্বার্থে আজকে ক্ষমতায় মদমত্ত হয়ে বাংলাদেশের স্বাধীনতাকে বানচাল করার জন্য এখনও ক্ষীণ ও দুর্বল প্রচেষ্টা চালাচ্ছেন, যে সমস্ত রাষ্ট্র আজও একজন অত্যাচারী ক্ষয়িঞযু একনায়ককে বাঁচিয়ে রাখার জন্য প্রচেষ্টা চালাচ্ছেন- সেই সমস্ত বৃহৎ রাষ্ট্রের কাছে আমি এখনও আবেদন করব, আপনারা আপনাদের নীতি পরিবর্তন করুন, বাস্তবকে স্বীকার করে নিন। স্বাধীন বাংলাদেশের সত্তাকে আপনারা উপেক্ষা করতে পারেন নাই, ভবিষ্যতেও পারবেন না।
বন্ধুরা আমার, স্বাধীন বাংলাদেশ প্রতিষ্ঠা হয়েছে, আজকে হানাদার বাহিনী বাংলাদেশের বিভিন্ন অঞ্চল
দুর্ধর্ষ নাবিকেরা, মুক্তিবাহিনীর অসম সাহসী বৈমানিকেরা আজকে শত্রকে আঘাত হানতে হানতে পিছু হটিয়ে দিচ্ছেন। শুধুমাত্র কয়েকটি বড় বড় ক্যান্টনমেন্টে আজকে তারা আবদ্ধ।
আর বেশী দেরী নাই
প্রিয় দেশবাসী ভাইয়েরা, আপনারা বিশ্বাস করুন, আর বেশী দেরী নাই, যেদিন মিত্রবাহিনীর সহায়তায় আপনাদের মুক্তিবাহিনী ইয়াহিয়া খানের নৃশংস সৈন্য-বাহিনীকে বাংলার মাটি থেকে সমূলে উৎখাত করবে।
মুক্তিবানিহী, আমাদের মিত্রবাহিনীর সহায়তায় জোরকদমে এগিয়ে চলেছে, তখন আপনারা তাঁদের প্রতি যে সহানুভূতি, সাহায্য বিগত সাড়ে আট মাস দেখিয়েছেন, সেই সহানুভূতি এবং সাহায্য দিয়ে শেষ বিজয়ের মুহুর্তটিকে ত্বরান্বিত করুন।
বন্ধুরা আমার, প্রিয় দেশবাসী ভাইয়েরা আমার, আজকে বাংলাদেশের গোটা কয়েক জায়গা ছাড়া বাকী অঞ্চল মুক্ত। এই সমস্ত মুক্তাঞ্চলে স্বাধীন গণপ্রজাতন্ত্রী বাংলাদেশের পক্ষ থেকে শাসন ব্যবস্থা কায়েম করা হচ্ছে। মুক্তাঞ্চলে আমার সরকারের তরফ থেকে যে শাসন ব্যবস্থা কায়েম করা হচ্ছে, আমি আনন্দিত যে সেই শাসন ব্যবস্থায় পরিপুর্ণভাবে মুক্তাঞ্চলের জনগণের সাহায্য এবং সহযোগিত আমরা পাচ্ছি।
বন্ধুরা আমার, অচিরেই সারা বাংলাদেশ জুড়ে গণপ্রজাতন্ত্রী বাংলাদেশ সরকারের শাসন ব্যবস্থা কায়েম হতে চলেছে। দীর্ঘ তেইশ বছরের ঔপনিবেশিক শাসন এবং গত আট মাসে শত্রদের নির্বিচার স্বেচ্চাচারিতার ফলে বাংলাদেশের শাসন কাঠামো ও অর্থনৈতিক অবস্থা সাংঘাতিকভাবে বিপর্যস্ত হয়েছে। এর অপরিহার্য
পুনর্গঠনের

